
1698 Okt. 23
Kundt Ofenbahr undt zuwissen sey hiermit allen denen so
dieses zu Lesen vorkomen mag, was gestalten Meister
Conrad Moller seligen gebiirtig von dem albo genant(en)
Tanwe Tyrolischen gebitts gewesner Maurer undt Birger
alhir zu Frizlar in Hessen geleg(en) einen Sohn mit nahmen
Johan Adam hinterlas(en), so auch Lust zum Maurer Handt-
werk getrag(en), dahero dan sich umb ein(en) Erlich(en) Meister
beworb(en) selbiges Maurer Hantwerk zlinftig undt
Erlich zuerlernen, das hatt er sich zu Meister Melch[ior]
Tapfing \Maur Meister/ aus Tyrolisch(en) Gebitts u(n)t Landtsman desel[ben]
in Jeg(en)wart nachbenanter Zweyer Unterschribener Zeyg[en]
als H(err) Johan Jacob Engelhart vornehmen Raths-
verwant(en) u(n)t Johan Herman Metz, mitburgern alhier
das obgenante Hantwerk erlichzuerlernen hiemit ver-
sech(en). Dahero dan Obgenant beyde Zeig(en) hirmit
bej ihm Maur Werk und geburt Attestirn
undt bezelig(en), das gedachter Johan Adam Méller von
Christlichen frommen Eltern gezog(en) undt gebohrn auch
von denselb(en) zu all(en) christlich(en) Tugent(en) so viel moglich
angeeifert und geleret word(en), dahero den Elichen
ihme dises glaubwirdiges Attestatum der Mauir.....
zue stiimen mitgetheilet wirt u(n)d von beyden

Zeygen meh............ geschriben undt unterschriben word(en)
So geschehen Frizlar im .... den 23ten October im
Jahr 1698
Hans Jacob Engelhart
Rathsberwanter daselb mp
Johan Herman Metz mitbirger
alhier zu Frizlar

Glaubwiirdigs Attestatum
Johan Adam Mollers Eelich(en)
geburts undt Erlernens
alhier zu Frizlar in Hessen.

